
Mbéshtetur mbi Ligjin nr. 97/ 2013 pér Mediat
Audiovizive né Republikén e Shqipérisé dhe
Kodit té Transmetimit, shikuesit dhe dégjuesit
e subjekteve audiovizive kané té drejtén té
ankohen rreth pérmbajtjes sé transmetimeve
audiovizive, nése ata besojné dhe mendojné
qé subjektet kané cenuar apo shkelur parimet
dhe rregullat etike, té hartuara né Ligjin Nr.
97/2013 dhe ato né Kodin e Transmetimit.

Por gé té mund té ngrihet njé ankesé duhet té
identifikohet mé paré programi apo emisioni,
té cilit ankesa i referohet, duke pérfshiré datén
dhe kohén e transmetimit. Gjithashtu, ankuesi
duhet té shpjegojé se ¢faré cenimi/shkelje ka
vérejtur né pérmbajtjen e programit gé e ka
detyruar até té ngrejé njé ankesé.

Eshté shumé e réndésishme té pércaktohen
qartésisht argumentet e njé ankese dhe
pérse materiali programor apo pérmbajtja
komerciale nuk pajtohet me parimet, rregullat,
kérkesat dhe praktikat e pércaktuara né Ligjin
nr. 97/2013 dhe né Kodin e Transmetimit. Ligji
pér mediat audiovizive dhe Kodii Transmetimit
mund té gjenden né fagen zyrtare té AMA-s:
www.ama.gov.al.

Né njé nga seksionet e késaj fageje, pasi
té klikoni né rubrikén “Formular ankese pér
shkeljen e Kodit té Transmetimit”, plotésoni
formularin me té dhénat qé kérkohen ose
mund té shkruani né adresén zyrtare té AMA-s:
info@ama.gov.al. Né pérputhje me procesin e
ankimit, shikuesi apo dégjuesi duhet té dérgojé
ankesén né adresén gé gjendet né fund té
fletés sé ankesés, pasi ka lexuar me kujdes
udhézimet pér hartimin e saj, por mbi té gjitha
parimet dhe rregullat e Kodit té Transmetimit.

Né disa raste, publiku veté mund t'ua drejtojé
OSHMA-ve ankesat gé ai harton, kur e mendon
se kjo éshté njé rrugé mé e shpejté dhe gé
subjekti mund té reflektojé. Kur shikuesi apo
dégjuesi nuk mbetet i kénaqur me pérgjigjen
nga transmetuesit ose, nése transmetuesi nuk
pérgjigjet, atéheré ai mund ta referojé ankesén
e tij né Késhillin e Ankesave prané Autoritetit
té Mediave Audiovizive, né fagen e tij zyrtare
ose me posté.

Sa i pérket trajtimit té ankesés, Késhilli i
Ankesave né shqyrtimin e ¢do ankese gé i
mbérrin, bazohet mbi kodet dhe rregullat
pérkatése né ligj, né materialin e shkruar
té paraqitur nga palét pérkatése, si dhe
materialin etransmetimit. Ankesatshqyrtohen
né nivel ekzekutiv nga Késhilli i Ankesave, né
bashképunim me drejtorité e tjera té AMA-s, si
Drejtoria e Programeve, Drejtoria Juridike dhe
ajo e Mbikéqgyrjes.

Detajet e shqyrtimit dhe vendimet mbi
ankesat pér pérmbajtjen e transmetimeve
audiovizive té marra nga Késhilli i Ankesave
jané publikuar né kété dokument, i cili quhet
Buletini i Késhillit té Ankesave Vendimet
merren mbi ¢éshtjen, nése njé program apo njé
komunikim tregtar ka apo nuk ka respektuar
kérkesat pérkatése ligjore dhe rregullat e Kodit
té Transmetimit. Vendimet nuk lidhen me
miratimin apo pérkrahjen gé mund t'u béhet
paléve né ankesé dhe gjithashtu ato nuk vijné
si rezultat i trajtimit té ¢do aspekti té detajuar
qé pérmban veté ankesa. Késhilli i Ankesave
nuk kryen asnjé vlerésim té veganté apo té
pavarur jashté ¢éshtjeve té parashtruara né
ankesé.







Ankesa e paragitur nga: Organizata "Drejtési Sociale” Ankesa e paragitur nga: E.Q

Subjekti audioviziv Programi Data Subjekti audioviziv Programi Data
TV "RTSH 1" Emisioni “Zéri i Popullit" 28.12.2021 Televizione Edicione informative 14.01.2022
Portale Shkrime 14.01.2022

1. Pérmbledhje e Ankesés

Pérfagésues té organizatés, “Drejtési Sociale”,
i drejtuan njé ankesé Autoritetit té Mediave
Audiovizive né lidhje me emisionin “Zéri i Pop-
ullit, transmetuar né televizionin "RTSH 1" mé
daté 19.12.2021. Ankuesit pretendonin se gjaté
emisionit, né orén 19:44, “nga njé "qytetar” né
telefon, pérdoret shprehja “merr flaké si pushka
e jevgut”.

2. Konkluzioni i Késhillit té Ankesave

Autoriteti i Mediave Audiovizive, AMA, pasi
mori ankesén nisi menjéheré procesin e shqyrti-
mit té saj, bazuar né ligjin nr. 97/2013 “Pér me-
diat audiovizive né Republikén e Shqipérisé” i
ndryshuar, ku identifikoi se gjaté emisionit "Zéri
i Popullit", daté 19.12.2021 nuk ishin respektuar
kérkesat e Kodit té Transmetimit. Né orén 19:44
ishte pérdorur njé shprehje diskriminuese pér
komunitetin egjiptian, krejt e papérshtatshme
pér pérmbajtjet gé transmeton njé OSHMA,
aqg mé tepér kur béhet fjalé pér njé televizion
publik kombétar. Televizioni né fjalé ishte né
shkelje té kérkesave té Kodit té Transmetimit,
konkretisht té Seksionit 1 (Parimet Themelore)
pikat 1.1 dhe 1.12. Sa mé sipér, AMA i térhoqi
vémendjen operatorit audioviziv duke kérkuar
ndérprerjen e praktikave té tilla; né té kundért
do té fillohej procedimi, bazuar né legjislacionin
né fuqi.

1. Pérmbledhje e Ankesés

Shtetasja E.Q i drejtoi njé ankesé Autoritetit
té Mediave Audiovizive, duke pretenduar, se né
datén 07.01.2022 media kishte transmetuar njé
lajm té shogéruar me gjeneralitetet dhe foton
e saj. Ankuesja pretendonte se “foto ime éshté
(keq)pérdorur pér té identifikuar njé nga person-
at e arrestuar, gé quhet E.Q, gé thuhet se éshté
specialiste e Agjencisé Kombétare té Shoqérisé
sé Informacionit (AKSHI)". Ankuesja u kérkoi
disa institucioneve, mes tyre edhe AMA-s, ndé-
rhyrjen zyrtare “pér hegjen e té gjitha fotove nga
portalet e ndryshme zyrtare dhe jozyrtare, si dhe
té zévendésohet fotografia ime nga fotografia e
personit té vérteté té kryerjes sé krimit, pér té
cilin akuzohet mediatikisht, té sqarohet situata
me njé deklaraté me shkrim pér mediat dhe pér
burimet e mediave online”.

2. Konkluzioni i Késhillit t& Ankesave

Pasi shqyrtoi materialet e ankesés dhe pérm-
bajtjet audiovizive té operatoréve audiovizive
gjaté edicioneve informative, AMA konstatoi se
mbulimi i ngjarjes ishte béré pérmes ekspozimit
té fotos sé ankueses né njé kontekst tjetér. Lid-
hur me vijimin e métejshém té procedurave té
ankesés, AMA i béri me dije ankueses se ishte
duke pritur njé reagim zyrtar nga institucionet
gé kishin trajtuar dinamikén e rrjedhjes sé in-
formacionit pérkitazi pagave, si dhe paraqitjen
né media té fotos personale né identitetin e njé
tjetér personi; ¢éshtje té cilat vijojné té jené né
procedura té ndjekjes ligjore. Sa mé sipér, AMA
né vendimin e sqj, i sqaroi ankueses se insti-
tucioni do t'i kérkojé menjéheré subjekteve au-
diovizive té licencuara, korrigjimin e fotos sé saqj

me identitetin e personit tjetér. Ndérkohé i béri
me dije asaj se bazuar né ligjin nr.97/2013, “Pér
mediat audiovizive né Republikén e Shqipérisé”,
i ndryshuar, pérmbajtjet e publikuara né por-
tale nuk jané né juridiksionin e AMA-s.



Ankesa e paragitur nga:

Subjekti audioviziv Programi

Studio ligjore “"Shehu & Partners”

Data

TV "Top Channel”

1. Pérmbledhje e Ankesés

Studio ligjore "Shehu & Partners”, si pérfaqé-
suesi zyrtar i shtetasit G.B, i drejtuan njé ank-
esé Autoritetit té Mediave Audiovizive lidhur
me transmetimin e emisionit "Top Story", daté
12 janar 2022, né televizionin “Top Channel".
Ankuesi pretendonte se né pérmbajtjen e emi-
sionit kishte shpifje dhe shpérndarje té paau-
torizuar dhe té kundérligjshme té té dhénave
personale té klientit té tij.

2. Konkluzioni i Késhillit té Ankesave

Pas marrjes sé ankesés, Autoriteti i Mediave
Audiovizive nisi shqgyrtimin e pérmbajtjes au-
diovizive, ku fillimisht bazuar né nenin 51 té
ligjit nr. 97/2013 "Pér mediat audiovizive né Re-
publikén e Shqipérisé”, i ndryshuar, rregullores
“Mbi procedurat pér shqyrtimin e ankesave nga
Késhilli i Ankesave dhe té drejtés sé pérgjigjes’,
si dhe udhézimit “Mbi procedurat e trajtimit té
ankesave nga Ofruesit e Shérbimit Mediatik
Audioviziv” i kérkoi OSHMA-sé paragitjen e
pretendimeve lidhur me materialin. Né kuadér
té trajtimit sa mé profesional dhe té drejté té
ankesés, AMA i kérkoi mendim té specializuar
edhe Komisionerit Pér té Drejtén e Informim-
it dhe Mbrojtjen e té Dhénave Personale. Pas
mbledhjes sé& informacioneve dhe shqyrtim-
it té materialeve pérkatése, AMA iu pérgjigj
ankuesit se pérmbaijtja e transmetuar né thelb
i jepej publikut né formatin e investigimit gaze-
taresk. Ményra e paraqitjes sé fakteve, pérmes
prezantimit té dokumenteve me shpjegimet
pérkatése, nuk identifikonte vértetésiné apo
pavértetésiné e pohimeve gjaté prezantimit té
investigimit. AMA e sqaroi ankuesin lidhur me
pretendimin e tij “se né pérmbajtjen e emision-

Emisioni "Top Story" 15.01.2022

it kishte shpifje nga realizuesit e emisionit” se
verifikimi i dokumentacioneve zyrtare té béra
publike nga mediat nuk éshté né tagrin e Au-
toritetit té& Mediave Audiovizive por kérkon njé
proces hetimor profesional, gé mund té kryhej
vetém nga institucionet e ngarkuara me ligj pér
procedime té tilla. Bazuar né sa mé sipér, AMA i
kérkoi OSHMA-sé gé ankuesi té ushtrojé té dre-
jtén e pérgjigjes, bazuar né nenin 53 té ligjit nr.
97/2013 “Pér Mediat Audiovizive né Republikén e
Shqipérisé”, i ndryshuar.

Edhe pas késaj procedure, ankuesi drejtoi sérish
njé ankesé, ndérkohé gé AMA i béri me dije se
do té shprehej pér ¢éshtjen vetém pas vendi-
meve té institucioneve kompetente pérkatése
lidhur me pretendimin e tij se emisioni kishte
publikuar té pavérteta.

Ankesa e paragitur nga: Ankues
Subjekti audioviziv Programi
TV Klan Emisioni “Love Story 2"

1. Pérmbledhje e Ankesés

Autoriteti i Mediave Audiovizive, AMA, mori
njé ankesé pér pérmbaijtje té papérshtatshme
gjaté transmetimit té emisionit “"Love Story 2",
daté 22.02.2022.

2. Konkluzioni i Késhillit té Ankesave

Pas trajtimit té ankesés, bazuar né ligjin nr.
97/2013 "Pér mediat audiovizive né Republikén
e Shqipérisé”, i ndryshuar, AMA evidentoi gjaté
emisionit diskutime joetike, shpesh té nxitura
dhe nga pyetjet e moderatorit. Autorét e emi-
sionit nuk kishin marré parasysh edhe faktin
se pérmbajtja transmetohej né njé orar kur
mendohet se fémijét jané para ekranit. Edhe
né fund té vitit té kaluar (2021) AMA i kishte
térhequr vémendjen subjektit audioviziv pér-
katés pér transmetim té pérmbajtjeve té pa-
pérshtatshme né kété emision. AMA i sugjeroi
Drejtorisé se Programacionit t& OSHMA-sé gé

“Nése formati i “Love Story 2" pérfshin trajtimin
e temave té tilla, atéheré autorét mund té zh-
vendosin transmetimin né mbrémje voné, né njé
kohé té pérshtatshme, duke e shogéruar me sin-
jalistikén e nevojshme, si mbrojtje pér ndjekésit
potencialé té mitur”. Né té njéjtén kohé i béri
thirrje subjektit audioviziv té respektojé kérke-
sat e ligjit 97/2013, i ndryshuar, sipas té cilit
OSHMA-té gjaté zhvillimit té veprimtarisé sé
tyre, udhéhigen edhe nga parimi i “moslejimit té
transmetimeve qé nxisin intolerancén ndérmjet
shtetasve’, (neni 4, pika 2, germa "d"); si dhe “té
mos cenojé dinjitetin dhe té drejtat themelore té
njeriut’, (neni 33, pika 1, germa "¢"). Pér sa mé
sipér, AMA i térhoqi sérish vémendjen operatorit
TV Klan, pér mospérséritjen e praktikave té tilla
duke i rikujtuar se né rast té kundért do té niste
procedimin, bazuar né legjislacionin né fuqi.

22.02.2022



Ankesa e paragitur nga: Ankues
Subjekti audioviziv Programi Data
Report TV Emisioni "Pa gjurmé&" 23.03.2022

1. Pérmbledhje e Ankesés

Autoriteti i Mediave Audiovizive, AMA, mori njé
ankesé pér emisionin “Pa gjurmé”, transmetu-
ar né datén 21.03.2022, né orarin 15:33-16:40.
Ankuesja pretendonte se gjaté kétij pro-
grami, J.N, ka treguar me hollési gjithé jetén
bashkéshortore duke pérmendur me emér e
mbiemér shumé familjaré té ish —bashkéshort-
es si edhe duke théné shumé fjalé fyese pér ta.
Sipas ankueses gjaté kétij programi né sfond
shfagen heré pas here fotografi t& ndryshme
té fémijéve.

2. Konkluzioni i Késhillit té Ankesave

Pas shqyrtimit té pérmbajtjes audiovizive,
AMA identifikoi shkelje té kérkesave té ligjit
nr.97/2013 "Pér mediat audiovizive né Repub-
likén e Shqipérisé”, i ndryshuar, dhe té Kodit té
Transmetimit. Personi i ftuar né emision, i di-
vorcuar prej vitesh, kishte treguar episode té
shkuara nga lidhja martesore dhe pjesétaré té
familjes, duke pérmendur té dhéna personale,
ilustruar dhe me fotografi. AMA e vlerésoi té
drejté ankesén pérkitazi publikimit pa autor-
izim té detajeve nga jeta familjare. Né nenin 4
té ligjit 97/2013, saktésohet se njé prej parimeve
themelore pér veprimtariné e transmetimeve
audiovizive éshté dhe “respektimi e garantimi
i sé drejtés sé ruagjtjes sé jetés private”, (pika 2
"e"). Kurse né nenin 33, po aty, pika 1 "dh", kur
flitet pér detyrimet e subjekteve audiovizive,
pérmendet dhe se, ato nuk duhet té cenojné
cenojné "té drejtén e fshehtésisé sé jetés pri-
vate té individit né ¢do program té transmetu-
ar nga OSHMA-té dhe mjetet e pérdorura pér
té realizuar kéto programe.” Né seksionin 3 té
Kodit té Transmetimit, pika 3.1, saktésohet se:

“Shpérndarja e informacionit tek publiku, duke
pérfshiré kétu edhe fotografité pér jetén private
té individéve pa pélgimin e tyre, éshté e pran-
veshme vetém nése njé interes i ligjshém publik
tejkalon té drejtén e tyre pér privatési ose kur
materiali né fjalé duhet té publikohet né interes
té publikut, duke e tejkaluar té drejtén e privaté-
sisé. Gazetari duhet té sigurohet, pér té zbatuar
standardet mé té larta profesionale qé informa-
cioni i dhéné té jeté i sakté, i paraqitur né ményré
té drejté dhe objektive, veganérisht kur pérfshin
zbulimin e aspekteve té jetés private ose té té
dhénave personale’. Sa mé sipér, AMA i térhogqi
vémendjen operatorit pérkatés duke i kérkuar
ndérprerjen e menjéhershme té praktikave té
tilla, né shkelje té kérkesave ligjore.

Ankesa e paragitur nga: M.Sh

Subjekti audioviziv Programi

Data

TV "Abc News"

1. Pérmbledhje e Ankesés

Shtetasja M.Sh i drejtoi Autoritetit té Mediave
Audiovizive (AMA) njé ankesé, né lidhje me emi-
sionin “Style Star", i transmetuar né televizionin
"Abc Neés", né datén 08.04.2022. Ankuesja
pretendonte se né emisionin né fjalé, njéri prej
anétaréve té jurisé kishte pérdorur shprehje
diskriminuese dhe bullizuese ndaj njérés prej
konkurrenteve femra, pjesémarrése né emision.

2. Konkluzioni i Késhillit té Ankesave

Bazuar né kérkesat e ligjit nr.97/2013 "Pér me-
diat audiovizive né Republikén e Shqipérisé”, i
ndryshuar, pérmbajtja e transmetuar né kété
emision u shqgyrtua dhe né té u identifikuan
shkelje né fashén kohore 22:21-22:25.

Njé prej anétaréve té jurisé, pjesé e emision-
it argétues, kishte pérdorur fjalor krejt té pa-
pérshtatshém, ndaj njé konkurrenteje, duke
pérdorur etiketime fyese dhe denigruese. Nga
shqyrtimi i materialit filmik rezultoi se situata
kishte dalé nga kontrolli né komunikimin e mé-
passhém, duke prodhuar dialog té tensionuar,
pavarésisht ndérhyrjeve té moderatores sé
emisionit pér té getésuar palét. Fjalori aspak
etik, ag me tepér né formén e njé sulmi deni-
grues ndaj njé femre konsiderohet i papranue-
shém.

Emisioni ishte i regjistruar para se té transme-
tohej, por kjo nuk ishte shfrytézuar nga pro-
duksioni pér té shmangur tensionin e krijuar,
ashtu si¢ ishte vepruar me mbulimin zanor té
disa fyerjeve né dialogun vijues mes anétarit té
jurisé dhe konkurrentes.

Liria e veprimtarisé audiovizive, hartimi i kata-
logéve té larmishém programoré, nuk ka lidhje
me pérmbajtjet e papérshtatshme, gé cenojné

Emisioni “Style Star” 11.04.2022

dinjitetin e pjesémarrésve e té ndjekésve. AMA
i kujtoi OSHMA-sé ligjin nr.97/2013 "Pér mediat
audiovizive né Republikén e Shqipérisé”, nenet 4
dhe 33, qé pércaktojné detyrimet e tyre, mes té
tjerave dhe detyrimet gé duhet “té mos cenojné
dinjitetin dhe té drejtat themelore té njeriut”,
apo “té respektojné rregullat e etikés dhe mo-
ralit publik...". Gjithashtu, né Kodin e Transme-
timit éshté pércaktuar qarté se: “transmetimet
audiovizive respektojné personalitetin, dinjitetin
dhe té drejtat e lirité e tjera themelore té njeriut’,
(pika 1.3) dhe “veprimtaria e transmetimeve
audiovizive respekton normat morale dhe etike
té shoqérisé, si dhe kérkesat e deontologjisé sé
profesionit té gazetarit”, (pika 1.6). Bazuar né sa
mé sipér, AMA i térhoqgi vémendjen operatorit
audioviziv dhe i kérkoi mospérséritjen e rasteve
té tillag; né té kundért do té kishte procedura ad-
ministrative sipas legjislacionit né fugi.
Gjithashtu, AMA i rekomandoi hegjen e pjesés
sé papérshtatshme té emisionit nga versioni i
shkarkimit né llogarité e subjektit né rrjetet so-
ciale dhe né platformén video-sharing né You-
Tube.







Ankesa e paragitur nga: N.T

Subjekti audioviziv Programi

Report TV Emisioni “"Pa gjurmé&"

1. Pérmbledhje e Ankesés

N.T, punonjése pér Mbrojtjen e Fémijéve, né
Bashkiné Korgég, iu drejtua me njé ankesé Au-
toritetit té Mediave Audovizive, né lidhje me
emisionin “Pa gjurmé”, transmetuar né tele-
vizionin "Report TV" mé 26.01.2022. Sipas
ankueses, “i mituri shprehet se pas publikimit né
rrjetet sociale té videos sé emisionit nuk ka gené
miré psikologjikisht... dhe se nuk mund ta pérbal-
lojé dot faktin gé mund té shihet nga té tjerét
si fémija i abuzuar nga gjyshja’, ndaj dhe N.T i
kérkonte AMA-s hegjen e materialit audioviziv
pasi ajo pretendonte se pengon rehabilitimin e
viktimés.

2. Konkluzioni i Késhillit té Ankesave

AMA e shqyrtoi emisionin pér té cilén ishte dre-
jtuar ankesa. Nga kéqyrja e materialit filmik
u evidentua se moderatorja né studio kishte
mbajtur njé géndrim té qarté, né ményré té
pérséritur, &, si nga personi gé intervistohej,
ashtu dhe nga eksperti ligjor, té tregohej kujdes
pér mosidentifikimin e emrave té personave
apo té vendndodhjeve. Moderatorja deri né
fund té bisedés e kérkoi kété nga té ftuarit né
studio pérmes ndérhyrjeve. Sa mé sipér, AMA
nuk gjeti elementé té neglizhencés apo té thy-
erjes sé standardeve té transmetimit, bazuar
né ligjin 97/2013, "Pér mediat audiovizive né Re-
publikén e Shqipérisé”, i ndryshuar, si dhe aktet
nénligjore té miratuara né fuqi.

14.02.2022

Ankesa e paragitur nga: Agjencia Shtetérore pér té Drejtat dhe Mbrojtjen e FEémijés

Subjekti audioviziv Programi

TV "Klan" Edicione informative

1. Pérmbledhje e Ankesés

Agjencia Shtetérore pér té Drejtat dhe Mbro-
jtien e Fémijés i nisi AMA-s njé ankesé, pas
transmetimit né media té njé vajze té vogél,
e cila merrte pjesé né protesté. Specialistét e
agjencisé i referoheshin televizionit “Klan", por
njékohésisht nénvizonin se té pranishme gjaté
fjalés sé vajzés né protesté kishin gené té gjitha
mediat té cilat e kishin transmetuar né kohé
reale aktivitetin. Sipas ankesés, vajza e vogél
ishte “instruktuar nga té rritur dhe pérdori gjuhé
dhe shprehje té papérshtatshme pér moshén e
saj”. Pér kété arsye, ata kérkuan térhegjen e
vémendjes ndaj medias pér té treguar kujdes
né transmetimet, né té cilat jané té pérfshiré
fémijé.

2. Konkluzioni i Késhillit té Ankesave

Strukturat pérbérése té Autoritetit té Mediave
Audiovizive gé trajtuan ankesén e ASHDMF-
sé i kérkuan késaj té fundit saktésimin e disa
té dhénave shtesé, si: orari i transmetimit,
data, nése transmetimi né fjalé ishte "live" apo
gjaté edicioneve informative. Kjo ndihmé kér-
kohej pér té kuptuar nése prania e fémijés né
protesté ishte problem i organizatoréve apo i
OSHMA-ve gé e ritransmetonin. Né pérgjigjen
e tyre, Agjencia nuk mundi té specifikonte orar-
in e transmetimit dhe pér rrjedhojé shqyrtimi i
ankesés eidentoi mangési gé penguan vijimin e
trajtimit té ploté té saij.

16.03.2022



Ankesa e paragitur nga: J.M

Subjekti audioviziv Programi

Data

TV "Top Channel"

1. Pérmbledhje e Ankesés

Shtetasja J.M, i drejtoi njé ankesé Autorite-
tit té Mediave Audiovizive lidhur me emisionin
“Fiks Fare", té transmetuar né televizionin
“Top Channel” né daté 17.03.2022, ora 20:10.
Ankuesja pretendonte se né kété emision ishin
publikuar té dhéna personale té saj dhe se nga
ményra e trajtimit té ¢éshtjes nga media mund
té ndikonte né proceset gjygésore.

2. Konkluzioni i Késhillit té Ankesave

Pas marrjes sé ankesés, Autoriteti i Mediave
Audiovizive shqyrtoi pérmbajtjen audiovizive.
Duke iu referuar ankesés, Autoriteti i kérkoi
OSHMA-sé paragitjen e pretendimeve, bazuar
né nenin 51 té ligjit nr. 97/2013 "Pér mediat au-
diovizive né Republikén e Shqipérisé”, i ndrysh-
uar, rregullores "Mbi procedurat pér shqyrtimin
e ankesave nga Késhilli i Ankesave dhe té dre-
jtés sé pérgjigjes”, si dhe udhézimit "Mbi pro-
cedurat e trajtimit té ankesave nga Ofruesit
e Shérbimit Mediatik Audioviziv". Gjithashtu i
kujtoi OSHMA-sé se, sipas pikés nr.2, té nenit 5
té rregullores "Mbi procedurat pér shqyrtimin e
ankesave nga Késhilli i Ankesave dhe té drejtés
sé pérgjigjes”, afati pér paragitjen e pretendi-
meve éshté 7 dité nga momenti i marrjes sé
kétij njoftimi.

Edhe pas pritjes sé afateve pérfundimtare,
OSHMA-ja nuk i paraqiti pretendimet pér ras-
tin. Ndérkohé&, AMA vijoi trajtimin e ankesés, e
cila i referohej emisionit "Fiks Fare" té trans-
metuar né 17.03.2022, né televizionin kombétar
“Top Channel”. Né fashén orare 20:31-20:42, né
pjesén e dyté té emisionit, ishte trajtuar ras-
ti i familjes sé z.K.L. Ky i fundit pretendonte
se ish-bashkéshortja e tij ishte dhunuese ndqj

Emisioni "Fiks Fare"

17.03.2022

fémijéve dhe e vértetonte kété me njé vendim
gjykate pér urdhér mbrojtjeje. Por, pavarésisht
késaj, gjykata kishte vendosur gé pas divorcit
fémijét t'i kalojné nénés.

Gjaté bisedés me gazetaren pérmendet emri
i ish-bashkéshortes. Gjithashtu, transmetohej
njé video, ku zonja M. me fémijén né krahé, e re-
voltuar, ndodhej né shkallét e pallatit. Por, fémi-
ja dhe néna shfageshin me pamje té sfumuar si
dhe nuk identifikohej vendbanimi.

Né ligjin 97/2013 "Pér median audiovizive né Re-
publikén e Shqipérisé€", i ndryshuar, né nenin 4,
pika 2, germa ¢, thuhet se: “Operatorét e shér-
bimit audioviziv, gjaté zhvillimit té veprimtarisé
sé tyre, udhéhigen edhe nga kéto parime: .... re-
spektimi dhe garantimi i sé drejtés sé ruajtjes sé
jetés private.”

Neni 33, pika 1, germa dh, ku pércaktohet se
OSHMA-té nuk duhet té cenojné té drejtén e
fshehtésisé sé jetés private té individit.
Gjithashtu né Kodin e Transmetimit, Seksioni
3 “E drejta pér privatési dhe mbrojtjen e té dre-
jtave personale’; pika 3.1 “ku sigurohet se shpérn-
darja e informacionit tek publiku pér jetén pri-
vate pa pélgimin e individit, éshté e pranueshme
vetém nése njé interes i ligishém publik tejkalon
té drejtén e tyre pér privatési’.

Pér sa mé sipér, AMA i térhogi vémendjen
OSHMA-sé pérkatése duke i béré thirrje pér
mospérséritjen e rasteve qé cénojné pivatésiné
dhe mbrojtjen e té drejtave personale né shkel-
je té Ligjit pér Mediat Audiovizive dhe Kodit té
Transmetimit.



Ankesa e paragitur nga:

Subjekti audioviziv Programi Data

TV Klan Emisioni “Stop” 16.02.2022

1. Pérmbledhje e Ankesés

A.H i drejtoi njé ankesé Autoritetit t& Mediave
Audiovizive né lidhje me emisionin “Stop”, té
transmetuar né televizionin “Klan", né datat
24 dhe 25 Korrik 2017, ora 20:05. Ankuesi pre-
tendonte se emisioni né fjalé kishte trajtuar
dhunén e ushtruar ndaqj tij nga njé shef policie,
mirépo transmetimi i kétyre pamjeve i kishte
shkaktuar dém psikologjik dhe prishje imazhi.

2. Konkluzioni i Késhillit té& Ankesave
/g / e
W AMA pasi u njoh me ankesén, konstatoi se peri-
udha kur kishte ndodhur transmetimi i pérm-
bajtjes audiovizive ishte jashté afateve qé
M parashikon legjislacioni né fugi. Bazuar né ligjin
97/2013 "Pér mediat audiovizive né Republikén

e Shqipérisé", neni 52, pika 2: "Ankesa duhet té
paragqitet né formé té shkruar né Késhillin e Ank-
esave brenda 30 ditéve nga data e transmeti-
mit, ose kur né rastin e dy ose mé shumé trans-
metimeve té lidhura me njéra-tjetrén, nga data
e transmetimit mé té voné”. Sa mé sipér, pérm-
bajtja e transmetuar nuk mund té ishte objekt
shqyrtimi nga AMA.







Ankesa e paragitur nga:

Subjekti audioviziv Programi Data

JOoQ Foto/video 29.03.2022

1. Pérmbledhje e Ankesés

Shtetasi D.K iu drejtua Autoritetit t& Mediave
Audiovizive pas publikimit té disa fotove dhe
videove té njé té mituri né portalin "JOQ"
Ankuesi pretendonte se ky portal kishte publi-
kuar “pa aprovimin e prindérve apo edhe té veté
fémijés né datén 29.03.2022 njé video té fémijés
sé mitur né rrjetin “Instagram”.

2. Konkluzioni i Késhillit té Ankesave

AMA pasi u njoh me ankesén gé lidhej me publi-
kimin e materialit né portalin online por edhe né
mediat sociale, i béri té ditur ankuesit se anke-
sa e tij ishte jashté juridiksionit té Autoritetit té
Mediave Audiovizive.

Sipas ligjit nr.97/2013 "Pér mediat audiovizive
né Republikén e Shqipérisé”, i ndryshuar, ankesa
ishte jashté objektit té punés té pércaktuar nga
ligji. Sipas nenit 2 té ligjit té sipércituar (“Fusha
e zbatimit"), ky ligj zbatohet pér transmetimet
audiovizive lineare, transmetimet audiovizive
jolineare dhe shérbimet mbéshtetése té tyre.
Ky ligj nuk zbatohet pér median e shkruar, por-
talet dhe as pér rrjetet sociale, pra Autoriteti
i Mediave Audiovizive nuk i monitoron dhe as i
kontrollon kéto portalet/rrietet sociale.

